
   Чечек пек те курăнать,

чечек пек те мар...

Юрату пек туйăнать

чĕрери кăвар.



Юрату-ши, урăх-ши —

ман епле пĕлес?

Кĕçĕр сана курăп-ши?

Тĕл пулан-ши эс?



Чечек пек те курăнать,

чечек пек те мар...

Юрату савма хушать, —

эс мана ан чар.



Эс мана савма ан чар,

ан хуç чунăма,

чĕрери хĕрӳ кăвар

куçтăр çулăма.



Чечек пек те курăнать,

чечек пек те мар...

Юрату пек туйăнать

чĕрери кăвар.



Юрату-ши, урăх-ши?

Кам мана калать?

Кĕçĕр сана курăп-ши?

Курасах пулать.

  